
Eldraráðið 2026 – 2028 
 
 
Fundur:  Nr. 6 

Tíð:   12. august 2026 kl.13.00 – 16.00 

Stað:   Tilhaldið í Tórsgøtu 

 
Møtt vóru: 

Annemi Joensen, forfólk, Leivur Hansen, næstforfólk, Bergljót av Skarði, skrivari, Jóhan Carl Dam, 
nevndarlimur, Marin Rasmussen, nevndarlimur 

Skrá: 

1. Val av orðstýrara 

2. Eftirmeting av framløgu fyri býráðnum 

3. Marin greiðir frá fundi í Hesti 

4. Onnur innkomin mál 

5. Eldradagurin næsta vár 

6. Ymiskt  

7. Áseta næsta fund og mál at seta á skrá 

Ad. 1 Val av orðstýrara 

Leivur varð valdur til orðstýrara 

Ad. 2 Eftirmeting av framløgu fyri býráðnum 

Semja er um, at framløgan var góð. Býráðslimir róstu framløguni. Onkur tíðindamaður hevur spurt 
eftir framløguni. Í næstum verður ein samandráttur skrivaður av framløguni og sendir fjølmiðlunum. 
Eisini er ætlan at spyrja býráðið um teirra raðfestingar við støði í framløguni.  

Ad. 3 Marin greiðir frá fundi í Hesti 

Marin hevur tosað við tveir borgarar búsitandi í Hesti. Báðir borgarar eru væl fyri, og ætla sær ikki á 
ellisheim í Havn. Nakað av óvissu er, hvørt tað er møguligt at fáa heimahjálp í Hesti. Í 
kommunusamanleggingini varð avtalað, at allir borgarar í kommununi skulu hava sama rætt og somu 
skyldu. Ógreitt hvat “sama tilboð” merkir, tí ikki allir borgarar í Tórshavnar kommunu fáa somu 
tænastu. Eldraráðið er av teirri áskoðan, at ein mannagongd eigur at gerast, sum kann setast í verk, 
um borgarar búsitandi í Hesti tørva t.d. heimahjálp.  

Ad. 4 Onnur innkomin mál 

Eitt mál er komið inn umvegis hugskotskassan í Tilhaldinum viðvíkjandi reingerð og heimahjálp. 
Reingerð verður veitt eldri fólki, sum longu hava heimahjálp og ikki øðrum, umframt at borgarin 
sjálvur rindar fyri ein part av reingerðini. 

Ad. 5 Eldradagurin næsta vár 

Fyribils avgerð er tikin um, at eldradagurin verður tann 17. mars 2027 frá kl. 10.00 til 16.00.  

Ad. 6 Ymiskt  

Leivur ger eitt skriv um endurskoðan av reglugerð fyri Eldraráðið til næsta fund.  

Ad. 7 Áseta næsta fund og mál at seta á skrá 

Næsti fundur verður 24. september kl. 13.00. 

 

Fundurin lokin kl. 16.00 

Góðkent: 

Annemi L. Joensen   Leivur Hansen Bergljót av Skarði  
forfólk   næstforfólk  skrivari  

 
 
Jóhan Carl Dam   Marin Rasmussen 
nevndarlimur   nevndarlimur 
 

 

 

 
 


